
CONVENIO ENTRE A UNIVERSIDADE DA CORUÑA E ….POLO QUE SE CREA E REGULA A CÁTEDRA/AULA ….

REUNIDOS

[bookmark: _Hlk211533241]Dunha banda, don Ricardo José Cao Abad, reitor da Universidade da Coruña (a partir de agora, UDC), nomeado polo Decreto 1/2024, do 11 de xaneiro, da Xunta de Galicia (DOG núm. 10, do 15 de xaneiro), no uso das competencias que lle confire o artigo 50.1 da Lei orgánica 2/2023, do 22 de marzo, do sistema universitario, e o artigo 126 dos Estatutos desta universidade, aprobados polo Decreto 94/2025, do 6 de outubro, da Xunta de Galicia (DOG núm. 207, do 27 do outubro).

Da outra D……………….., con DNI…………………., en representación da empresa …………….. (a partir de agora ………) con CIF………………e domicilio social en                                   , que actúa neste acto en calidade de……………………….

Ambas as dúas partes recoñécense entre si capacidade xurídica suficiente e poder bastante para obrigarse neste convenio e para tal efecto, 

EXPOÑEN

1. Que ambas as dúas entidades consideran de interese común promover a cooperación e a colaboración para o desenvolvemento cultural, científico e tecnolóxico, procurando unha aplicación práctica do coñecemento en proveito da nosa sociedade. 
2. Que para contribuír á mellora económica e social é de fundamental importancia que se establezan relacións de intercambio nos campos da ciencia e a cultura. 
3. Que é desexo de ambas as dúas institucións formalizar un acordo, mediante a creación dunha cátedra/aula, que instrumente e regule as súas  relacións de mutua colaboración no ámbito académico, docente e investigador, de conformidade co marco normativo recollido no Regulamento para a creación e xestión das cátedras e aulas institucionais da Universidade da Coruña, aprobado polo Consello Social o 28 de febreiro de 2013 (a partir de agora, o Regulamento).

Por isto, ambas as dúas partes acordan subscribir o presente convenio, consonte coas seguintes


CLÁUSULAS

PRIMEIRA: obxecto

O obxecto do presente convenio é a regulación da colaboración estable entre a Universidade da Coruña e ………. co fin de fomentar o intercambio de experiencias nos campos da docencia, a investigación e a cultura en xeral, mediante a creación dunha Cátedra/Aula, de acordo co Regulamento para a creación e xestión das cátedras e aulas institucionais da Universidade da Coruña, aprobado en Consello de Goberno do 28 de febreiro de 2013.


Como obxectivos estratéxicos da Cátedra/Aula destacan os seguintes:

·  
·  
·  

SEGUNDA: ámbitos de colaboración

O propósito de ambas as dúas entidades, co fin de cumprir os obxectivos estratéxicos, é realizar actividades e proxectos en forma conxunta en todo tipo de asuntos que resulten de interese para as institucións, entre os cales de forma enunciativa, pero non limitativa se mencionan os seguintes:

1. Actividades de formación e divulgación 

· Colaboración en mestrados e outros estudos de posgrao, tanto oficiais como propios
· Colaboración no deseño e impartición de programas de formación permanente
· Patrocinio de bolsas predoutorais e posdoutorais
· Premios a proxectos de fin de grao ou mestrado, traballos e concursos de ideas
· Conferencias, seminarios e obradoiros
· Promoción de prácticas curriculares e extracurriculares
· Colaboración en plans de formación da empresa ou institución
· Visitas a empresas
· Formación para a creación de empresas de base tecnolóxica ou para a explotación de resultados de investigación
· Realización de xornadas de divulgación científica, tecnolóxica e artística
· Publicacións sobre temas de interese no ámbito da Cátedra ou da Aula
· Promoción en acontecementos científicos, técnicos e artísticos
· Organización de exposicións e promoción de actividades culturais
· Divulgación das actividades da Cátedra ou da Aula. 

2. Actividades de transferencia e de investigación 

· Desenvolver liñas de investigación conxunta. 
· Cooperar para lograr proxectos de investigación no ámbito galego, español e europeo. 
· Apoiar a realización de teses de doutoramento, traballos de fin de mestrado e traballos de fin de grao. 
· Realizar traballos de investigación. 
· Promocionar encontros e redes nacionais e internacionais de expertos nas áreas de interese da Cátedra/Aula. 
· Promocionar a contratación de grupos da Universidade da Coruña para desenvolver accións de innovación ou consultoría especializada na empresa. 

O Plan de actuación da Cátedra/Aula inclúese neste convenio, en forma de anexo.


TERCEIRA: desenvolvemento

A execución das modalidades de cooperación previstas no presente acordo e no Plan de actuación poderá ser obxecto de convenios ou contratos específicos elaborados de común acordo entre ambas as dúas institucións, en que se determinará: 

1. A definición do obxecto que se persegue. 
2. A descrición do programa de traballo con indicación das distintas fases deste e o correspondente programa. 
3. A formulación e aprobación do orzamento total, indicando expresamente as achegas de cada parte e asignando, se é o caso, a conseguinte partida orzamentaria. 
4. A relación das persoas que interveñen nel. 
5. No caso de investigacións conxuntas, estableceranse as bases de entendemento para a publicación de resultados, así  como a forma de rexistro e participación no relativo a dereitos de propiedade industrial e intelectual. 
6. A duración do convenio ou contrato. 
7. Calquera  outro aspecto que se considere relevante. 

Os devanditos convenios ou contratos poderán ser xestionados pola Universidade da Coruña ou por entidades vinculadas á UDC e habilitadas para tal fin, e serán incorporados como addendas ao presente acordo e axustaranse en todo caso ás normativas internas da Universidade da Coruña e de ……………………………….. 

En particular, respecto á posibilidade xenérica de que os alumnos realicen prácticas, estas deben canalizarse a través dos correspondentes programas de cooperación educativa, que requirirían a subscrición do correspondente convenio de acordo coa normativa vixente na materia RD 592/2014, do 11 de xuño polo que se regulan as prácticas externas dos estudantes universitarios (BOE 30 de xullo de 2014), ou aquela que no futuro a substitúa. 

A contratación de servizos ao abeiro do artigo 60 da LOSU deberá axustarse á normativa da Universidade da Coruña, regulamento para a contratación de servizos científicos, tecnolóxicos, artísticos, humanísticos ou docentes, aprobado polo Consello Social o 29 de maio de 2024, DOG 20/06/2024, e á da Lei Orgánica 2/2023, do 22 de marzo, do Sistema Universitario (LOSU), BOE 23/03/2023.

CUARTA: adscrición 

O centro/órgano de adscrición da Cátedra/Aula será o de adscrición da persoa encargada de dirixir a Cátedra/Aula, segundo se indica na cláusula quinta. As instalacións do antedito centro poranse a disposición da Cátedra/Aula para o adecuado desenvolvemento dos seus fins, de acordo co que dispoña a Xerencia en función da dispoñibilidade de espazos. 

QUINTA: comisión de seguimento

No prazo de 30 días hábiles a partir da data de sinatura do presente convenio marco, constituirase unha Comisión de Seguimento. A devandita comisión será o órgano de planificación, seguimento e avaliación das accións derivadas do presente convenio marco e entenderá e resolverá todas as cuestións relacionadas cos convenios específicos, ademais de recoller as funcións que se lle outorgan no Regulamento. A Comisión de Seguimento reunirase sempre que o solicite unha das partes e, polo menos,  unha vez ao ano. 

Por parte da UDC, os membros da Comisión de Seguimento serán: …..
Por parte de ......., os membros da Comisión de Seguimento serán: ….

A persoa encargada de dirixir a Cátedra/Aula será designada polo reitor da UDC. O nomeamento poderá ser revogado e posteriormente modificado por outro ou outros nomeamentos que os substitúan, incluíndose, así mesmo, como anexo se é o caso. A dirección ostentaraa, en todo caso, un membro do PDI da UDC. As súas funcións están recollidas no Regulamento, e por este cargo poderase conceder un recoñecemento por xestión nos termos que se dispoñan pola Universidade da Coruña

SEXTA: dotación anual

Establécese unha dotación anual de …….. €, que será achegada pola institución pública ou privada para cumprir os fins da Cátedra/Aula, de acordo co estipulado no Regulamento. 

[bookmark: _GoBack]Esta achega será monetaria á conta da Universidade da Coruña  0049 0007 23 2612071316, e farase efectiva no prazo de  ……….


SÉTIMA: protección de datos

As partes manifestan que coñecen, cumpren e se someten de forma expresa á lexislación española en materia de protección de datos de carácter persoal, e que se comprometen a dar un uso debido aos datos de tal natureza que obteñan como consecuencia do desenvolvemento do presente convenio. Para iso, ambas as dúas partes consenten que os datos persoais do presente convenio poidan incorporarse a ficheiros de titularidade de cada unha delas coa única finalidade de proceder á súa xestión axeitada. O exercicio dos dereitos de acceso, rectificación, cancelación e oposición poderase levar a cabo nos termos legais mediante comunicación á respectiva entidade ao seu domicilio social.

OITAVA: interpretación, denuncia e foro xurisdicional 

As cuestións litixiosas sobre a interpretación, modificación, cumprimento, resolución ou efectos do presente convenio serán resoltas en primeira instancia pola Comisión de Seguimento. 

En caso de persistir as discrepancias ou os incumprimentos de calquera das obrigas contraídas polo presente convenio por unha das partes, a outra quedará facultada para a súa rescisión, que deberá notificarse. 

As partes acordan someter as súas controversias á xurisdición e competencia dos xulgados da xurisdición contencioso-administrativa da Coruña, con renuncia a calquera foro que puidese corresponderlles. 


NOVENA: entrada en vigor e renovación

O presente convenio empezará a producir os seus efectos a partir da data da súa sinatura, terá unha duración de catro anos e poderá ser renovado de común acordo das partes por un período máximo de catro anos adicionais. A renovación e extinción da Cátedra/Aula rexerase polo que está disposto no Regulamento. A extinción do convenio non impedirá a continuación das actividades xa iniciadas até a súa conclusión.

En proba de conformidade, asínase o presente acordo marco na data indicada na sinatura electrónica. 

O reitor da Universidade da Coruña                                  ……………………….



Ricardo José Cao Abad                                                     ………………


ANEXO:

Plan de actuación da cátedra


A.- Denominación da cátedra 

(breve parágrafo)

(director/a) (centro de adscrición)

B.- Obxectivos 

(parágrafo introdutorio)

1.- De formación

(para desenvolver)

2.- De investigación

(para desenvolver)

3.- De divulgación

(para desenvolver)

4.- De transferencia de coñecemento ou tecnoloxía

(para desenvolver)


C.- Iniciativas que se desenvolverán durante o período de vixencia da cátedra

(texto explicativo)

D.- Calendario de execución do orzamento

(táboa explicativa)

E.- Información adicional

